
Te whakahoki mai i te ingoa 
wāhi ake a te Māori  

He aha te hua o te tāpae i te ingoa wāhi ake a te 
Māori ki a Ngā Pou Taunaha o Aotearoa?

E tohu ana te ingoa wāhi ake o te Māori i tētahi āhuatanga i pā i taua wāhi. E 
tohu ana anō i te mahi a tētahi tupuna, me te hononga hira ki te iwi, ki te hapū, 
ki te whānau, ki te tangata rānei i noho ki reira. 

Ki te whakahokia mai aua ingoa wāhi rā ki te mata o tō tātou whenua, e 
whakaorangia mai ana anō ngā kōrero tuku iho o nehe hei tiaki mā tātou, mā 
ngā whakatipuranga o āpōpō.  

E herea ana te mana ingoa wāhi o Aotearoa, a Ngā Pou 
Taunaha o Aotearoa, ki te whakahoki mai i ngā ingoa 
wāhi ake o te Māori. 

He maha tonu ngā ingoa wāhi ake o te Māori kua 
whakahokia mai i raro i ngā tikanga o te whakataunga 
Tiriti.  Heoi anō, ka taea tonuhia te whakatika, te 
whakahoki ake rānei i te ingoa wāhi Māori tūturu i muri 
mai o te whakataunga Tiriti. 

Artwork by Cliff Whiting, Geographic Board copyright

He aha ngā mea ka taea te taunaha?

Me pēhea tō āwhina mai?
Ki te mōhio koe ki tētahi ingoa wāhi ake o te Māori kāore 
anō i āta tuhia, e hē ana rānei te tuhia, e āhei ana koe ki 
te tāpae tono ki a Ngā Pou Taunaha o Aotearoa kia 
whakahokia ake te ingoa.

Ahakoa ko wai te tangata, ka taea te tuku tono ki a Ngā 
Pou Taunaha o Aotearoa ki te whakatika i te tuhinga o 
tētahi ingoa, ki te taunaha rānei i tētahi wāhi ki te ingoa 
hou. Ka taea te āta whakatakoto i te ingoa wāhi me ōna 
kōrero anō, ki hea kitea ai ngā kōrero, ka taea hoki te 
whakairi ā-tuihono hei tirotiro mā te katoa.

Ina whakamanahia te ingoa, kua pai te tāpiri ki te mahere, 
ki te tūtohi, me mātua whakamahi hoki i ngā tānga whai 
mana katoa, tae atu ki te pānui, ki te tohu whenua.

    te awa
    te maunga 

    te puke
    te whārua
    te hāpua
    te wairepo
    te onepū
    te whanga
    te moutere

te roto
te taupae
te toka
te tihi
te koutu
te kūrae
te puna wai
tētahi wāhi 
ngā wāhi kōrero nunui

Whakapā mai ki 
Te Hēkeretari o Ngā Pou Taunaha o Aotearoa 
c/- Toitū te Whenua Aotearoa

155 The Terrace
Pouaka Poutāpeta 5501
Te Whanga-nui-a-Tara 6145

0800 655 463

info@linz.govt.nz

www.linz.govt.nz/placenames

www.linz.govt.nz/new-zealand-gazetteer

